
Útdráttur	  

Ný	   lög	   um	   neytendalán,	   lög	   nr.	   33/2013	   tóku	   gildi	   þann	   1.	   nóvember	   2013.	   Með	  

lögunum	  eru	  auknar	  kröfur	  gerðar	  til	  bæði	  lánveitanda	  og	  lántaka.	  Viðfangsefni	  þessarar	  

ritgerðar	   er	   annars	   vegar	   að	   kanna	   hvaða	   áhrif	   þessi	   lög	   hafa	   haft	   á	   lánveitendur	   og	  

lántaka	  og	  hins	  vegar	  hvort	  þau	  markmið	  sem	  lagt	  var	  upp	  með	  að	  lögin	  ættu	  að	  ná	  til	  

hafi	   náðst.	   Í	   þessari	   ritgerð	   verður	   lögð	   áhersla	   á	   að	   kanna	   áhrif	   breytinganna	   hjá	  

viðskiptabönkum,	   sparisjóðum	   og	   smálánafyrirtækjum	   sem	   og	   áhrif	   breytinganna	   á	  

viðskiptavini	  þessara	  fyrirtækja.	  	  

Niðurstöður	  eru	  þær	  að	  ný	   lög	  um	  neytendalán	  hafi	  almennt	  verið	  til	  góðs	  og	  mikil	  

réttarbót	  orðið	  fyrir	  neytendur.	  Til	  dæmis	  er	  nú	  meira	  svigrúm	  fyrir	  neytendur	  að	  falla	  

frá	   lánssamningum	   eða	   greiða	   þá	   upp.	   Viðskiptavinir	   fleiri	   lánafyrirtækja	   hafa	   nú	  

tækifæri	  á	  að	  leita	  réttar	  síns	  telji	  þeir	  brotið	  á	  sér	  þar	  sem	  ákvæði	  laga	  nr.	  33/2013	  ná	  

yfir	   fleiri	   lánssamninga	   en	   eldri	   lög	   um	   neytendalán.	   Breytingarnar	   hafa	   þó	   valdið	  

nokkrum	   óþægindum	   fyrir	   lánastofnanir,	   vinnuálag	   og	   skjalavinnsla	   hefur	   aukist.	  

Flestum	  markmiðum	  laganna	  virðist	  hafa	  verið	  náð	  þrátt	  fyrir	  að	  enn	  sé	  of	  fljótt	  að	  svara	  

til	  um	  einstök	  atriði.	  

1 	  Inngangur	  

Þann	   1.	   nóvember	   2013	   tóku	   gildi	   á	   Íslandi	   ný	   lög	   um	   neytendalán,	   lög	   nr.	   33/2013.	  

Ástæða	   lagasetningarinnar	   var	   innleiðing	   á	   tilskipun	   Evrópuþingsins	   og	   ráðsins	   nr.	  

2008/48/EB	   um	   lánssamninga	   fyrir	   neytendur	   þar	   sem	   ábyrg	   lánastarfsemi	   er	  

meginreglan	  og	  ætlunin	   að	  hafa	   réttarvernd	  neytenda	  og	   lánveitingar	   aðildaríkja	  með	  

svipuðum	  hætti.	  Setning	  laganna	  hefur	  haft	  ýmsar	  breytingar	  í	  för	  með	  sér,	  bæði	  hvað	  

varðar	   þá	   sem	   veita	   neytendalán	   og	   lántaka.	   Í	   kjölfar	   lagasetningarinnar	   hafa	  

lánveitendur	  þurft	  að	  aðlaga	   sína	   starfsemi	  með	   tilliti	   til	   laganna.	  Kostir	  og	  gallar	  hafa	  

fylgt	   þessum	   breytingum	   og	   hafa	   lánastofnanir	   brugðist	   misjafnlega	   við	   setningu	  

laganna.	  	  

Markmið	  þessarar	  ritgerðar	  er	  að	  leita	  svara	  við	  eftirfarandi	  spurningum;	  	  

1. Hvaða	  breytingar	  hefur	  setning	  nýrra	  laga	  nr.	  33/2013,	  um	  neytendalán	  haft	  í	  
för	  með	  sér	  hvað	  varðar	  lánveitendur	  og	  lántaka	  neytendalána?	  

2. Hefur	  markmið	  laganna	  um	  aukna	  neytendavernd,	  samræmi	  í	  lagaumhverfi	  
innan	  Evrópska	  efnahagssvæðisins,	  aukna	  upplýsingjagjöf	  og	  auðveldeldari	  
samanburð	  á	  lánssamningum	  verið	  náð?	  	  

Til	   þess	   að	   svara	   þessum	   tveimur	   spurningum	   verður	   að	   hluta	   til	   notuð	   eigindleg	  

rannsóknaraðferð.	   Sérstaklega	   verða	   tekin	   fyrir	   tvenns	   konar	   fyrirtæki	   sem	  hafa	   verið	  

nokkuð	  áberandi	   í	  útlánum	  neytendalána;	  bankastofnanir	  og	  smálánafyrirtæki.	  Nokkuð	  

mikill	  munur	  er	  á	  þessum	  lánveitendum	  og	  lánum	  þeirra.	  Breytingar	  sem	  fyrirtækin	  hafa	  

þurft	  að	  gera	  á	  lánveitingum	  sínum	  eru	  einnig	  ólíkar.	  Rætt	  verður	  við	  fjóra	  einstaklinga	  

við	  gerð	  þessarar	  ritgerðar.	  Tekin	  verða	  viðtöl	  við	  starfsmenn	  tveggja	  bankastofnana	  til	  

þess	  að	   fá	  þeirra	   innsýn	  á	   lagabreytingarnar	  og	  hvernig	  starfshættir	  þeirra	  hafa	  breyst	  

eftir	   þær.	   Annars	   vegar	   verður	   rætt	   við	   Björk	   Elíasdóttur	   þjónustufulltrúa	   hjá	  

Íslandsbanka	   og	   hins	   vegar	   Sæunni	   Magnúsdóttur	   lánafulltrúa	   Sparisjóðs	  

Vestmannaeyja.	  Þá	  verður	  einnig	  rætt	  við	  Matthildi	  Sveinsdóttur	  hjá	  Neytendastofu	  sem	  

og	  lántaka	  smálána.	  Núgildandi	  lög,	  sem	  og	  fyrri	   lög	  um	  neytendalán,	  verða	  skoðuð	  og	  

breytingar	  teknar	  fyrir	  og	  skoðaðar	  ítarlega.	  

Lög	   nr.	   33/2013,	   um	   neytendalán	   hafa	   lítið	   verið	   könnuð	   áður	   enda	   tiltölulega	   ný	  

löggjöf.	   Því	   er	   forvitnilegt	   að	   kanna	   hvaða	   breytingar	   hafa	   orðið	   og	   hvernig	   þær	   hafa	  

haft	  áhrif.	  Í	  fyrsta	  kafla	  ritgerðarinnar	  verður	  almennt	  fjallað	  um	  neytendalán.	  Þar	  á	  eftir	  

verður	   örstutt	   litið	   yfir	   sögu	   neytendalána	   og	   ástæðu	   fyrir	   setningu	   nýrra	   laga	   nr.	  

33/2013,	   um	   neytendalán.	   Í	   þriðja	   kafla	   verður	   farið	   farið	   yfir	   gildissvið	   laganna,	  

markmið	  þeirra,	  eftirlit	  með	  lögunum	  og	  helstu	  breytingar	  frá	  eldri	  lögum.	  Í	  fjórða	  kafla	  

eru	   skoðuð	   áhrif	   breytinganna	   á	   lánveitendur.	   Þetta	   er	   í	   fyrsta	   skipti	   sem	   lög	   um	  

neytendalán	   ná	   yfir	   starfsemi	   smálánafyrirtækja	   og	   verða	   því	   smálán	   fyrir	   og	   eftir	  

setningu	   laganna	  skoðuð	  sérstaklega	   til	  þess	  að	  gefa	  betri	   sýn	  á	  það	  hvaða	  breytingar	  

hafa	  átt	  sér	  stað	  við	  útlán	  smálána.	  Fimmti	  kafli	  fjallar	  um	  áhrif	  breytinganna	  á	  lántaka	  

og	  að	  lokum	  eru	  niðurstöður	  kynntar	  og	  þær	  ræddar.	  	  

	  



	  

10	  

2 Neytendalán	  	  

Neytendalán	  er	  lánssamningur	  sem	  lánveitandi	  gerir	  við	  einstakling	  sem	  tekur	  lán	  ótengt	  

atvinnustarfsemi.	   Dæmi	   um	   neytendalán	   eru	   veðlán,	   skuldabréf,	   yfirdráttarheimild,	  

bílasamningur,	   raðgreiðslusamningur	   eða	   smálán	   (Neytendastofa,	   e.d.).	   Kostnaður	  

vegna	  neytendalánssamnings	  er	  tvíþættur.	  Það	  er	  annarsvegar	  vextir	  og	  kostnaður	  sem	  

lagður	  er	  á	  yfir	  lánstímann	  og	  hins	  vegar	  vextir	  og	  kostnaður	  sem	  heimilt	  er	  að	  leggja	  á	  

fari	  lánssamningur	  í	  vanskil	  (Þingskjal	  228,	  2012-‐2013).	  	  

Lánveitandi	  neytendalána	  er	  skilgreindur	   í	   lögum	  nr.	  33/2013,	  um	  neytendalán	  sem	  

„einstaklingur,	   lögaðili	   eða	   hópur	   fólks	   sem	   veitir	   aðila	   lán	   í	   atvinnuskyni”	   (Lög	   nr.	  

33/2013,	  5.	  gr.).	  Þessi	  útskýring	  er	  sú	  eina	  sem	  finna	  má	  í	  lögum	  og	  lögskýringagögnum.	  

Samkvæmt	  þessari	  skilgreiningu	  má	  ætla	  að	  lánveitandi	  geti	  verið	  hver	  sá	  aðili	  sem	  lánar	  

öðrum	   einstaklingi	   peningaupphæð	   svo	   framarlega	   sem	   það	   sé	   tengt	   hans	  

atvinnustarfsemi.	   Ákvæði	   laganna	   takmarkast	   því	   ekki	   við	   fjármálafyrirtæki	   og	  

lánastofnanir.	   Verslanir	   og	   þjónustufyrirtæki	   sem	   bjóða	   viðskiptavinum	   sínum	   upp	   á	  

raðgreiðslur	   falla	   því	   til	   dæmis	   undir	   ákvæði	   laganna.	   Lántaki	   eða	   neytandi	   í	  

skilgreiningu	   laganna	   er	   einfaldlega	   einstaklingur	   sem	   tekur	   lán	   sem	   lögin	   ná	   til.	  

Lántakan	  má	  ekki	  vera	  gerð	  í	  atvinnuskyni	  af	  hálfu	  neytanda,	  sbr.	  5.	  gr.	  laga	  nr.	  33/2013.	  

3 Lög	  um	  neytendalán,	  nr.	  33/2013	  	  

Fyrstu	   íslensku	   lögin	   um	   neytendalán	   voru	   lög	   nr.	   30/1993	   sem	   tóku	   gildi	   1.	   október	  

1993.	   Lögin	   voru	   sett	   í	   kjölfar	   aðildar	   Íslands	   að	   samningnum	   um	   Evrópska	  

efnahagssvæðið	  til	  þess	  að	  aðlaga	   íslenska	   löggjöf	  að	  samskonar	   lögum	  í	  Evrópu.	  Síðar	  

voru	  neytendalánslögin	  endurútgefin	  sem	  lög	  nr.	  121/1994	  (Þingskjal	  228,	  2012-‐2013).	  

Á	  árunum	  1995	  til	  1997	  vann	  framkvæmdastjórn	  Evrópusambandsins	  að	  skýrslu	  um	  

framkvæmd	  við	  veitingu	  neytendalána.	  Þessa	  skýrslu	  gerðu	  þeir	  í	  samráði	  við	  haghafa	  á	  

neytendalánamarkaði	  og	  leiddi	  skýrslan	  í	  ljós	  talsverðan	  mun	  á	  lögum	  um	  neytendalán	  í	  

aðildarríkjum	   Evrópusambandsins.	   Nauðsynlegt	   þótti	   því	   að	   endurskoða	   regluverk	  

Evrópusambandsins	  um	  veitingu	  neytendalána	  og	  í	  kjölfarið	  var	  tilskipun	  Evrópuþingsins	  

og	   ráðsins	   2008/48/EB	   kynnt	   og	   síðar	   samþykkt	   þann	   23.	   apríl	   2009	   (Þingskjal	   228,	  

2012-‐2013).	   Lög	   33/2013	   um	   neytendalán	   fela	   í	   sér	   innleiðingu	   á	   	   þessari	   tilskipun	  

Evrópuþingsins	  og	  ráðsins,	  sbr.	  35.	  gr.	   laga	  nr.	  33/2013.	   	  Ákvæði	   laga	  nr.	  33/2013,	  um	  

neytendalán	   ná	   yfir	   fleiri	   lán	   en	   tilskipun	   Evrópusambandsins	   gerir,	   meðal	   annars	  

fasteignalána	  og	  smálána	  (Þingskjal	  228,	  2012-‐2013).	  

Í	   inngangi	   tilskipunarinnar	  kemur	   fram	  að	  efnislegur	  munur	  hafi	  verið	  á	  réttarvernd	  

neytenda	   í	   aðildaríkjunum.	   Sé	   slíkur	   munur	   til	   staðar	   gæti	   það	   haft	   neikvæð	   áhrif	   á	  

viðskipti	  milli	  aðildaríkja.	  Meginregla	  um	  ábyrga	  lánastarfsemi	  býr	  að	  baki	  tilskipuninni.	  Í	  

nýjum	  lögum	  nr.	  33/2013,	  um	  neytendalán	  er	  því	  leitast	  við	  að	  fyrirbyggja	  að	  lántaki	  taki	  

lán	  sem	  hann	  geti	  fyrirsjáanlega	  ekki	  staðið	  undir	  (Þingskjal	  1060,	  2012-‐2013).	  

3.1 Gildissvið	  
Meginreglan	   er	   sú	   að	   lögin	   um	   neytendalán	   frá	   2013	   gilda	   um	   allar	   lánveitingar	   sem	  

lánveitandi	  gerir	  í	  atvinnuskyni	  við	  neytendur.	  Ekki	  skiptir	  máli	  hver	  lánveitandinn	  er	  eða	  

hvort	  lánveitingar	  til	  neytenda	  séu	  hans	  aðal-‐	  eða	  aukastarf	  (Þingskjal	  1060,	  2012-‐2013).	  

Ákveðnir	  lánssamningar	  eru	  þó	  undanþegnir	  lögunum	  og	  eru	  þeir	  samningar	  taldir	  upp	  í	  

3.	   gr.	   laganna.	   Meðal	   samninga	   sem	   eru	   undanþegnir	   eru	   vaxta-‐	   og	   kostnaðarlausir	  

lánssamningar,	   leigusamningar	  og	  yfirdráttarheimildir	  sem	  endurgreiða	  þarf	   innan	  eins	  

mánaðar,	  sbr.	  3.	  gr.	  laga	  nr.	  33/2013.	  Sé	  það	  neytendum	  til	  hagsbóta	  er	  heimilt	  að	  víkja	  

frá	  ákvæðum	  laganna,	  samkvæmt	  4.	  gr.	  laga	  nr.	  33/2013.	  

Gildissvið	   laganna	   hefur	   verið	   útvíkkað	   og	   ná	   nú	   til	   lánssamninga	   sem	   lög	   nr.	  

121/1994,	   um	   neytendalán	   náðu	   ekki	   yfir	   (Þingskjal	   228,	   2012-‐2013).	   Þessi	   útvíkkun	  

laganna	  verður	  sérstaklega	  tekin	  fyrir	  í	  kaflanum	  um	  helstu	  breytingar	  frá	  fyrri	  lögum	  um	  

neytendalán.	  	  

3.2 Markmið	  laganna	  
Markmið	   laga	   nr.	   33/2013,	   um	   neytendalán	   er	   að	   auka	   neytendavernd,	   tryggja	   að	  

samræmi	  sé	  í	   lagaumhverfi	  innan	  Evrópska	  efnahagssvæðisins,	  auka	  upplýsingagjöf	  um	  

lánakjör	   og	   auðvelda	   neytendum	   samanburð	   á	   ólíkum	   lánssamningum	   (Þingskjal	   228,	  

2012-‐2013).	   Markmiðið	   var	   einnig	   að	   innleiða	   í	   íslensk	   löggjöf	   ákvæði	   um	  

hámarkskostnað	   vegna	   neytendalána	   og	   þar	   með	   bregðast	   við	   uppgangi	  

smálánafyrirtækja	  hérlendis	  (Þingskjal	  228,	  2012-‐2013).	  	  

3.3 Eftirlit	  
Neytendastofu	  var	  falið	  að	  annast	  eftirlit	  með	  ákvæðum	  laganna	  og	  getur	  hún	  gripið	  til	  

aðgerða	  gegn	  aðilum	  sem	  ekki	  fara	  eftir	  ákvæðum	  laganna,	  sbr.	  29.	  gr.	  laga	  nr.	  33/2013.	  

Þetta	   eftirlit	   er	   allsherjar	   réttarlegt	   eftirlit	   og	   fylgist	   Neytendastofa	   með	   því	   að	  

lánveitendur	   fari	   að	   formkröfum	   laganna,	   að	   neytendum	   séu	   veittar	   allar	   þær	  

upplýsingar	  sem	  þeim	  ber	  að	  fá	  og	  að	  árleg	  hlutfallstala	  kostnaðar	  sé	  rétt	  reiknuð	  út	  svo	  

fátt	   eitt	   sé	   nefnt	   (Matthildur	   Sveinsdóttir	  munnleg	   heimild,	   27.	  mars	   2014).	   Aðgerðir	  

sem	   Neytendastofa	   getur	   gripið	   til	   geta	   falið	   í	   sér	   bann,	   fyrirmæli	   eða	   heimild	   með	  

ákveðnu	  skilyrði.	  Eins	  getur	  Neytendastofa	  lagt	  á	  stjórnvaldssektir	  og	  dagsektir,	  sbr.	  30.	  

gr.	  laga	  nr.	  33/2013.	  

3.4 Helstu	  breytingar	  frá	  eldri	  lögum	  um	  neytendalán	  
Í	   fimmta	   kafla	   í	   athugasemdum	   frumvarps	   til	   laga	   um	   neytendalán	   er	   gert	   grein	   fyrir	  

öllum	  helstu	  breytingum	  frá	  áður	  gildandi	  lögum.	  Þar	  koma	  fram	  13	  breytingar	  sem	  eru	  

misjafnlega	  veigamiklar,	   en	   flestar	  eru	  þær	  þó	   til	   bóta	   fyrir	  neytendur.	   Sem	  dæmi	  má	  

nefna	  þá	  hefur	  lántaki	  neytendalána	  nú	  14	  daga	  frest	  til	  þess	  að	  falla	  frá	  lánssamningi	  án	  

þess	  að	  hafa	  sérstaka	  ástæðu	  fyrir	  því.	  Þá	  má	  hann	  greiða	  upp	  lánið	  í	  heild	  eða	  að	  hluta	  

hvenær	   sem	   hann	   kýs	   svo.	   Auk	   þess	   er	   tryggt	   í	   þessum	   lögum	   að	   neytandi	   sé	   ekki	  

bundinn	  af	  tengdum	  lánssamningi,	  skýrari	  ákvæði	  eru	  um	  óheimilan	  yfirdrátt	  og	  nú	  eru	  

ákvæði	   um	   úrskurðar-‐	   og	   réttarúrræði	   ef	   til	   ágreinings	   kemur	   milli	   neytenda	   og	  

lánveitanda.	   Varði	   ágreiningur	   fjárhagslegar	   kröfur	   eða	   einkaréttalega	   hagsmuni	   geta	  

neytendur	  leitað	  til	  úrskurðarnefndar	  um	  viðskipti	  við	  fjármálafyrirtæki,	  sbr.	  33.	  gr.	  laga	  

nr.	   33/2013,	   um	   neytendalán.	   Hér	   að	   neðan	   verða	   sérstaklega	   teknar	   fyrir	   fjórar	  

breytingar	   sem	   átt	   hafa	   sér	   stað	   á	   löggjöfinni,	   þ.e.	   útreikning	   á	   árlegri	   hlutfallstölu	  

kostnaðar,	  útvíkkun	  gildissviðsins,	  upplýsingaskylda	  lánveitanda	  og	  lánshæfismat.	  	  

3.4.1 Árleg	  hlutfallstala	  kostnaðar	  

Til	   þess	   að	   sporna	   við	   háum	   vöxtum	   sumra	   neytendalána	   á	  markaðnum	   voru	   bornar	  

saman	   ólíkar	   leiðir	   til	   þess	   að	   setja	   þak	   á	   lántökukosnað.	   Niðurstaðan	   var	   sú	   að	  

æskilegast	   væri	   að	   setja	   hámark	   á	   árlega	   hlutfallstölu	   kostnaðar	   sem	   ákveðinn	  

hundraðshluta,	   líkt	   og	   í	   finnskri	   neytendalánslöggjöf.	   Þessi	   takmörkun	   er	   ein	   stærsta	  

breyting	   í	   löggjöf	   um	   neytendalán,	   en	   áður	   voru	   engin	   lagaákvæði	   sem	   takmörkuðu	  

þennan	  kostnað.	  	  

Árleg	   hlutfallstala	   kostnaðar	   (hér	   eftir	   skammstöfuð	   sem	   ÁHK)	   eru	   vextir	   og	  

lántökukostnaður	   sem	   mældur	   er	   á	   ársgrundvelli.	   Útkoman	   er	   prósentutala	   sem	  

neytendur	   geta	   litið	   til	   við	   samanburð	   á	   mismunandi	   lánssamningum	   þannig	   að	  

auðveldara	  verður	  fyrir	  vikið	  að	  finna	  hagkvæmasta	   lánið.	  Því	   lægri	  sem	  prósentutalan	  

er	  því	  hagstæðara	  er	  lánið	  fyrir	  neytendur	  (Neytendastofa,	  e.d.).	  Samkvæmt	  26	  gr.	  laga	  

nr.	   33/2013,	   um	   neytendalán,	   má	   þessi	   hlutfallstala	   nú	   ekki	   nema	   meira	   en	   50	  

hundraðshlutum	  að	  viðbættum	  stýrivöxtum.	  Að	  mati	  Fjármálaeftirlitsins	  ætti	  lánveitandi	  

sem	  rekur	  heilbrigt	  fyrirtæki	  ekki	  að	  þurfa	  að	   leggja	  á	  hærri	  vexti	  en	  sem	  nema	  allt	  að	  

50%	  eða	  100%	  af	  árlegri	  hlutfallstölu	  kostnaðar	  að	  viðbættum	  stýrivöxtum	  Seðlabanka	  

Íslands.	   Breyting	   laganna	   sem	   varða	   ÁHK	   ætti	   ekki	   að	   hafa	   áhrif	   á	   aðra	   aðila	   á	  

lánamarkaði	  en	  smálánafyrirtæki	  þar	  sem	  það	  þekkist	  ekki	  hjá	  öðrum	  lánveitendum	  að	  

lögð	  sé	  á	  hærri	  ÁHK	  en	  sem	  nemur	  50	  hundraðshlutum	  á	  ársgrundvelli	   (Þingskjal	  228,	  

2012-‐2013).	  

Upplýsingar	  um	  ÁHK	  getur	  verið	  gagnleg	  þegar	  kemur	  að	  samkeppni	  og	  jafnvel	  leitt	  til	  

lækkunar	   á	   lántökukostnaði	   (Þingskjal	   228,	   2012-‐2013).	   Þegar	   fleiri	   breytur	   en	   vextir	  

koma	  til	   skoðunar	  við	  mat	  á	   lánssamningi	  getur	  ÁHK	  verið	  mjög	  gagnlegt	  verkfæri	  þar	  

sem	  stærðfræðijafnan	  sem	  notuð	  er	   til	  útreiknings	  á	  hlutfallstölunni	  á	  að	   taka	   til	   allra	  

helstu	   þátta	   sem	   viðkemur	   kostnaði	   lántökunnar.	   Sérstök	   reglugerð	   var	   gefin	   út	   um	  

útreikning	   á	   ÁHK	   sem	   gætir	   þess	   að	   samræmi	   sé	   í	   útreikningi	   ÁHK	   hjá	   öllum	  

lánveitendum	  neytendalána.	  Stærðfræðjafnan	  sem	  notað	  er	  til	  þess	  að	  reikna	  út	  ÁHK	  er	  

þessi:	  

	  

Mynd	  1.	  Stærðfræðijafna	  árlegrar	  hlutfallstölu	  kostnaðar	  (Reglugerð	  nr.	  965/2013).	  

Á	  vefsíðum	   fjármálafyrirtækja	   sem	  veita	  neytendalán	  má	   finna	   rafrænar	   reiknivélar	  

sem	  auðvelda	  neytendum	  að	  reikna	  út	  	  ÁHK	  með	  því	  að	  slá	  inn	  vaxtaprósentu,	  lánstíma,	  

lántökukostnað	   og	   gjöld	   sem	   lánveitandi	   krefst	   þegar	   borgað	   er	   af	   láninu	  

(Neytendastofa,	  e.d.).	  	  

3.4.2 Útvíkkað	  gildissvið	  	  

Fleiri	  lán	  falla	  nú	  undir	  ákvæði	  laga	  um	  neytendalán	  en	  áður.	  Í	  lögum	  nr.	  121/1994,	  um	  

neytendalán,	   voru	   lánssamningar	   sem	   giltu	   í	   skemmri	   tíma	   en	   þrjá	   mánuði	   og	  

lánssamningar	  að	  lægri	  fjárhæð	  en	  15.000	  kr.	  undanþegnir	   lögunum,	  sbr.	  a-‐	  og	  e-‐lið	  1.	  

mgr.	   2.	   gr.	   laga	   nr.	   121/1994,	   um	   neytendalán.	   Samkvæmt	   því	   náðu	   neytendalánslög	  

ekki	   yfir	   lánveitingar	   smálánafyrirtækjanna	   áður	   en	   lagasetning	   nýrra	   laga	   um	  

neytendalán	  voru	  samþykkt	  árið	  2013.	  	  

Undantekningunni	  sem	  tók	  til	   lánssamninga	  sem	  giltu	  skemur	  en	  þrjá	  mánuði	  hefur	  

nú	  verið	  breytt	  á	  þá	  leið	  að	  nú	  segir	  í	  a-‐lið	  3.	  gr.	  laganna:	  „Lánssamningar	  sem	  kveða	  á	  

um	  endurgreiðslu	  innan	  þriggja	  mánaða	  og	  bera	  lægri	  árlega	  hlutfallstölu	  kostnaðar	  en	  

meðaltal	   innlánsvaxta	   almennra	   sparisjóðsbóka	   samkvæmt	   vaxtatöflu	   Seðlabankans.”	  

(Lög	  nr.	  33/2013,	  3.	  gr.).	  E-‐liður	  var	  tekinn	  út	  og	  því	  eru	  nú	  neytendalán	  undir	  15.000	  kr.	  

ekki	  lengur	  undanþegin	  lögunum,	  sbr.	  3.	  gr.	  laga	  nr.	  33/2013,	  um	  neytendalán.	  	  

3.4.3 Aukin	  upplýsingaskylda	  	  

Ítarlegri	  kröfur	  eru	  nú	  gerðar	  um	  upplýsingaskyldu	   lánveitanda	  en	  áður	   (þingskjal	  228,	  

2012-‐2013).	  Í	  öðrum	  kafla	  laga	  nr.	  33/2013	  um	  neytendalán	  er	  ítarlega	  fjallað	  um	  hvaða	  

upplýsingar	   lánveitandi	   þarf	   að	   veita	   viðskiptavinum	   sínum	   ásamt	   þeim	   starfsvenjum	  

sem	  krafist	  er	  að	  lánveitandi	  fylgi.	  Hér	  verður	  fjallað	  stutt	  um	  helstu	  atriði.	  	  

Í	   öllum	   auglýsingum	   og	   kynningarefni	   um	   lánssamninga	   þarf	   að	   koma	   fram	  

upplýsingar	   um	   lánskjör	   á	   bæði	   skýran	   og	   greinagóðan	   hátt.	   Skylt	   er	   að	   tilgreina	  

útlánsvexti,	  heildarfjárhæð	  láns	  sem	  hægt	  er	  að	  veita	  og	  ÁHK.	  Ef	  við	  á	  þarf	  að	  koma	  fram	  

gildistími	   lánssamnings	  og	  heildarfjárhæð	  sem	  neytandi	  þarf	  að	  greiða	  sem	  og	  fjárhæð	  

afborgana,	  sbr.	  6.	  gr.	  laga	  nr.	  33/2013.	  Þetta	  á	  við	  til	  dæmis	  þegar	  verslanir	  bjóða	  upp	  á	  

raðgreiðslusamninga.	  	  

Áður	   en	   lánssamningur	   er	   gerður	   þarf	   lánveitandi	   að	   upplýsa	   neytanda	   um	   lánið,	  

tegund	  láns,	  heildarfjárhæð	  þess,	  gildistíma	  samningsins,	  útlánsvexti	  og	  viðmiðunarvexti	  

ef	   vextir	   eru	   breytilegir,	   ÁHK	   og	   fleira	   sem	   fram	   kemur	   í	   7.	   gr.	   laganna.	   Þessar	  

upplýsingar	  verða	  að	  liggja	  fyrir	  á	  stöðluðu	  formi	  (Neytendastofa,	  e.d.).	  	  

3.4.4 Mat	  á	  lánshæfi	  við	  hverja	  lánaumsókn	  

Lánshæfismat	   er,	   eins	   og	   orðið	   gefur	   til	   kynna,	  mat	   lánveitanda	   á	   lánshæfi	   lántakans.	  

Lánveitanda	  er	  nú	  skylt,	  við	  hverja	  lánaumsókn,	  að	  meta	  lánshæfi	  þess	  sem	  sækir	  um	  lán	  

til	   þess	   að	   meta	   líkurnar	   á	   því	   hvort	   neytandi	   geti	   greitt	   af	   láninu.	   Þetta	   mat	   byggir	  

lánveitandi	   á	   upplýsingum	   sem	  eiga	   að	   veita	   áreiðanlegar	   vísbendingar	   um	   líkur	   á	   því	  

hvort	  lántaki	  geti	  efnt	  lánssamning.	  Viðskiptasaga,	  upplýsingar	  um	  eignir,	  skuldir,	  gjöld,	  

tekjur	   og	   upplýsingar	   úr	   gagnagrunnum	   um	   fjárhagsmálefni	   og	   lánstraust	   eru	   meðal	  

gagna	  sem	  lánveitandi	  byggir	  mat	  sitt	  á,	  sbr.	  5.	  gr.	  laga	  nr.	  33/2013.	  Ef	  lánsupphæð	  sem	  

einstaklingur	   sækir	   um	   er	   yfir	   2.000.000	   kr.	   eða	   4.000.000	   kr.	   hjá	   hjónum	   þarf	   til	  

viðbótar	  að	  meta	  greiðslugetu	  með	  greiðslumati	  (Neytendastofa,	  e.d.).	  Leiði	   lánshæfis-‐	  

eða	   greiðslumat	   það	   í	   ljós	   að	   lántaki	   hafi	   ekki	   fjárhagslega	   burði	   til	   þess	   að	   standa	   í	  

skilum	  með	  lánið	  er	  óheimilt	  að	  veita	  honum	  lán	  (Landsbankinn,	  11.	  júní	  2013).	  	  

4 Áhrif	  breytinganna	  á	  lánveitendur	  

Viðskiptabankarnir	   eru	   hvað	   mest	   áberandi	   í	   lánastarfsemi	   á	   Íslandi	   ásamt	  

smálánafyrirtækjunum	  sem	  mikið	  hefur	  farið	  fyrir	  síðan	  þau	  voru	  fyrst	  stofnuð	  hérlendis	  

árið	   2010.	   Bankastofnanir	   og	   smálánafyrirtæki	   verða	   hér	   tekin	   sérstaklega	   fyrir	   og	  

skoðað	   hvaða	   áhrif	   breytingarnar	   hafa	   haft	   á	   þau.	   Bankastofnanir	   hafa	   aðgang	   að	  

upplýsingum	   um	   viðskiptasögu	   lántaka	   sinna	   sem	   smálánafyrirtæki	   hafa	   ekki.	  

Viðskiptabankar	  og	   sparisjóðir	   geta	  því	  haft	  betri	  þekkingu	  á	  viðskiptavinum	  sínum	  en	  

smálánafyrirtækin	  (Samtök	  fjármálafyrirtækja,	  4.	  maí	  2011).	  

4.1 Bankar	  og	  sparisjóðir	  
Í	   lögum	   nr.	   161/2002,	   um	   fjármálafyrirtæki	   er	   fjármálafyrirtæki	   skilgreint	   sem:	  

„Viðskiptabanki,	   sparisjóður,	   lánafyrirtæki,	   rafeyrisfyrirtæki,	   verðbréfafyrirtæki,	  

verðbréfamiðlun	   eða	   rekstrarfélag	   verðbréfasjóða	   sem	   fengið	   hefur	   starfsleyfi	   skv.	   6.	  

gr.,	  sbr.	  4.	  gr.”	  (Lög	  nr.	  161/2002,	  1.	  gr.).	  Starfsleyfið	  veitir	  Fjármálaeftirlitið,	  sbr.	  2.	  gr.	  

laga	  nr.	  161/2002.	  Fjármálafyrirtæki	  sem	  tekin	  verða	  fyrir	  hér	  eru	  bankar	  og	  sparisjóðir.	  

Starfsleyfi	  banka	  og	  sparisjóða	  er	  fjölbreytt	  en	  leyfin	  ná	  meðal	  annars	  til	  veitingu	  útlána	  

af	  ýmsu	  tagi,	  sbr.	  3.	  gr.	  laga	  nr.	  161/2002.	  	  

Árið	   2013	   voru	   14%	   lánveitinga	   Landsbankans	   neyslulán	   og	   eru	   þær	   lánveitingar	  

aðallega	  tvenns	  lags,	  yfirdráttarlán	  og	  kortalán	  (Landsbankinn,	  e.d.)	  en	  10%	  lánveitinga	  

Íslandsbanka	   sama	   ár	   voru	   yfirdráttarlán	   (Íslandsbanki,	   e.d.).	   Taka	   skal	   þó	   fram	   að	  

yfirdráttarlán	  og	  kortalán	  eru	  aðeins	  hluti	  af	   lánveitingum	  bankanna	  á	  neytendalánum.	  

Eins	  og	  áður	  segir	  eru	  neytendalán	  fjölþætt	  og	  mörg	  lán	  falla	  þar	  undir.	  	  

Í	  nefndaráliti	  um	  frumvarp	  til	  þessara	  nýju	  laga	  um	  neytendalán	  kom	  fram	  að	  auknar	  

kvaðir	  gætu	  leitt	  til	  þess	  að	  kostnaður	  lánveitenda	  myndi	  hækka	  og	  leiða	  til	  hækkunar	  á	  

vaxta-‐	   og	   lántökugjöldum.	   Þá	   bentu	   samtök	   fjármálafyrirtækja	   á	   aukinn	   kostnað	  

viðskiptabankanna	   við	   þá	   vinnu	   að	   greiðslumeta	   fjölda	   viðskiptavina	   með	   tilheyrandi	  

gagnaöflun.	  Auk	  þess	  kom	  fram	  í	  nefndarálitinu	  að	  verið	  væri	  að	  þrengja	  lánamöguleika	  

skilvísra	  viðskiptavina	  að	  tilefnislausu	  (Þingskjal	  1060,	  2012-‐2013).	  

Arion	   banki	   tók	   upp	   nýtt	   gjald	   í	   kjölfar	   nýrra	   laga	   um	   neytendalán,	   svokallað	  

skjalagerðargjald	  vegna	  samnings	  um	  yfirdráttarheimild	  sem	  nemur	  1200	  kr.	  Þetta	  gjald	  

tóku	   þeir	   upp	   vegna	   aukinnar	   umsýslu	   við	   veitingu	   yfirdráttarlána.	   Arion	   banki	   virðist	  

eini	  viðskiptabankinn	  sem	  tekið	  hefur	  upp	  slíkt	  gjald	  í	  kjölfar	  laganna	  enn	  sem	  komið	  er	  

(RÚV,	   8.	   desember	   2013).	   Vextir	   á	   neytendalánum	   viðskiptabankanna	   hafa	   þó	   ekki	  

breyst	  að	  miklu	  leyti.	  Til	  dæmis	  eru	  vextir	  yfirdráttarlána	  til	  einstaklinga	  hjá	  Íslandsbanka	  

og	   Landsbanka	   þeir	   sömu	   fyrir	   og	   eftir	   setningu	   laganna,	   12,85%	   hjá	   Íslandsbanka	   en	  

12,8%	   hjá	   Landsbankanum	   (Íslandsbanki,	   1.	   apríl	   2013;	   Íslandsbanki	   1.	   apríl	   2014;	  

Landsbankinn,	  11.	  ágúst	  2013;	  Landsbankinn,	  1.	  apríl	  2014).	  

Eins	   og	   áður	   kom	   fram	   þá	   var	   rætt	   við	   tvo	   starfsmenn	   hjá	   sitthvoru	  

fjármálafyrirtækinu	   til	   þess	   að	   fá	   betri	   innsýni	   inn	   í	   þær	   breytingar	   sem	   orðið	   hafa	   á	  

lánastarfsemi	  þeirra.	  Starfsmennirnir	  tveir	  voru	  sammála	  um	  það	  að	  breytingar	  frá	  fyrri	  

lögum	  væru	  jákvæðar	  þar	  sem	  þetta	  er	  mikil	  réttarbót	  fyrir	  viðskiptavini	  fyrirtækjanna,	  

neytandi	   er	   betur	   upplýstur	   og	   getur	   borið	   kjör	   á	   milli	   banka	   betur	   saman.	   Meiri	  

skjalavinnsla	  fylgir	  lánaumsóknum	  í	  báðum	  bankastofnununum	  en	  áður,	  sem	  er	  einmitt	  

helsta	  kvörtunin	  sem	  Neytendastofa	  hefur	  fengið	  að	  heyra	  frá	  viðskiptabönkunum	  segir	  

lögfræðingur	  hjá	  Neytendastofu.	  

4.1.1 Tölvukerfi	  bankanna	  

Hvað	   varðar	   tölvukerfin	   og	   forritin	   sem	   bankastofnanir	   nota	   er	   misjafnt	   hvernig	  

breytingarnar	  hafa	  haft	  áhrif.	  Kerfið	  sem	  notað	  er	  í	  sparisjóðum	  landsins	  hefur	  ekki	  verið	  

uppfært	   með	   tilliti	   til	   breytinga	   á	   lögunum,	   en	   þörf	   er	   á	   slíku	   segir	   starfsmaður	  

Sparisjóðs	  Vestmannaeyja.	  Starfsmaður	  Íslandsbanka	  segir	  sig	  og	  samstarfsfólk	  sitt	  vera	  

heppnari	   með	   þau	   kerfi	   sem	   notuð	   eru	   við	   lánaumsóknir	   og	   ekki	   hafi	   þurft	   að	   gera	  

breytingar	  á	  því,	  í	  sumum	  tilvikum	  þurfi	  þó	  að	  flakka	  á	  milli	  kerfa	  við	  úrvinnslu	  lánanna.	  	  

Í	  Sparisjóðnum	  hafa	  í	  raun	  engar	  stórtækar	  breytingar	  orðið	  á	  vinnslu	  lánaumsókna.	  

Fyrir	   gildistöku	   laganna	   var	   alltaf	   gert	   lánshæfismat	   þó	   nú	   sé	   það	   örlítið	   ítarlegra	   en	  

áður.	   Ef	   óskað	   var	   eftir	   yfirdrætti	   fyrir	   gildistöku	   var	   viðskiptavini	   alltaf	   flett	   upp	   í	  

gagnagrunni	  Reiknistofu	  bankanna	  og	  athugað	  hvort	  hann	  væri	  í	  skilum,	  hver	  velta	  hans	  

væri	   og	   fleira.	   Ef	   það	   mat	   á	   neytanda	   kom	   vel	   út	   var	   yfirdrátturinn	   afgreiddur	  

samstundis.	  Í	  dag	  eru	  í	  raun	  sömu	  vinnubrögðin	  við	  þetta	  og	  svipað	  ferli	  nema	  auk	  þess	  

þarf	   starfsmaður	   að	   skrifa	   niður	   hvers	   vegna	   hann	   telur	   í	   lagi	   að	   veita	   viðskiptavini	  

yfirdráttarlán	   og	   taka	   þarf	   fram	   hvaðan	   fjárhagsupplýsingar	   um	   viðskiptavininn	   voru	  

fengnar	   (Sæunn	   Magnúsdóttir	   munnleg	   heimild,	   26.	   mars	   2014).	   Ef	   upp	   kemur	  

ágreiningur	   í	   framtíðinni	  ætti	   því	   að	   vera	   til	   staðar	   betri	   upplýsingar	   um	   lánveitingar,	  

bæði	   töluleg	   gögn	   í	   lánshæfismati	   sem	   og	   huglægt	  mat	   starfsmannsins	   sem	   annaðist	  

lánveitinguna.	  	  

4.1.2 Viðbrögð	  viðskiptavina	  

Nokkur	  munur	  er	  á	  hvernig	  viðskiptavinir	  viðskiptabanka	  annars	  vegar	  og	  sparisjóða	  hins	  

vegar	   geta	   sótt	   um	   yfirdráttarlán.	   Í	   viðskiptabönkunum	   hefur	   það	   lítið	   breyst	   hvernig	  

umsókn	  um	  yfirdráttarlán	  fer	  fram.	  Þegar	  fyrst	  er	  sótt	  um	  yfirdráttarlán	  þarf	  að	  koma	  í	  

útibú	  bankanna	  og	  skrifa	  undir	   lánssamning	  (Björk	  Elíasdóttir	  munnleg	  heimild,	  3.	  apríl	  

2014).	   Í	   sparisjóðum	   er	   nú,	   eftir	   lagasetningu	   í	   raun	   orðið	   auðveldara	   að	   sækja	   um	  

yfirdráttarlán	  en	  áður	  var.	  Viðskiptavinur	  getur	  fyllt	  út	  lánaumsókn	  í	  heimabanka	  sínum	  

þar	   sem	   hann	   óskar	   eftir	   lánsupphæð	   og	   gildistíma.	   Nauðsynlegt	   er	   að	   viðskiptavinur	  

merki	  í	  reit	  þar	  sem	  hann	  veitir	  bankanum	  heimild	  til	  þess	  að	  sækja	  fjárhagsupplýsingar	  

um	  sig.	  Í	  framhaldi	  er	  lánshæfi	  kannað	  og	  fær	  svo	  viðskiptavinurinn	  sendan	  lánssamning	  

í	   tölvupósti	   frá	   starfsmanni	   sem	   sér	   um	   lánveitinguna	   og	   þar	   er	   hann	   beðinn	   um	   að	  

svara	   með	   samþykki	   sem	   gildir	   þá	   til	   jafns	   við	   undirskrift	   á	   lánssamningi	   (Sæunn	  

Magnúsdóttir	  munnleg	  heimild,	  26.	  mars	  2014).	  	  

4.1.3 Lengri	  afgreiðslutími	  lána	  

Lengri	   tíma	   tekur	   í	   báðum	   bankastofnunum	   að	   afgreiða	   lánin	   en	   áður	   vegna	   þess	   að	  

fjárhagsstaða	   viðskiptavina	  er	   skoðuð	  betur	  en	  áður.	   Í	   sparisjóðum	  voru	   viðskiptavinir	  

góðu	   vanir	   og	   gátu	   hringt	   og	   sótt	   um	   yfirdrátt	   sem	   var	   kominn	   inn	   á	   reikning	   þeirra	  

innan	   örfárra	   mínútna.	   Nú	   þarf	   hins	   vegar	   að	   sækja	   um	   með	   því	   að	   hringja,	   senda	  

tölvupóst	  eða	  í	  gegnum	  heimabanka.	  Í	  kjölfarið	  þarf	  annaðhvort	  að	  mæta	  á	  staðinn	  og	  

kvitta	  fyrir	  það	  að	  hafa	  fengið	  upplýsingablað	  og	  undirrita	   lánssamning	  eða	  þá	  að	  gefa	  

upp	   netfang	   og	   bíða	   eftir	   að	   lánaskjöl	   og	   upplýsingablað	   berist	   í	   tölvupósti	   og	   svara	  

póstinum	  með	  samþykki.	  Það	  á	  þó	  aðeins	  við	  um	  yfirdráttaheimildir	  að	  samningar	  séu	  

sendir	  í	  tölvupósti	  (Sæunn	  Magnúsdóttir	  munnleg	  heimild,	  26.	  mars	  2014)	  Skuldabréf	  og	  

önnur	  lán	  þarf	  að	  undirrita,	  bæði	  í	  bönkum	  og	  sparisjóðum.	  	  	  	  	  

4.2 Smálánafyrirtæki	  
Smálánafyrirtæki	  eru	  tiltölulega	  ný	  á	  lánamarkaði	  á	  Íslandi.	  Þau	  hófu	  starfsemi	  hérlendis	  

árið	   2010	   en	   starfsemi	   þeirra	   felst	   í	   því	   að	   veita	   viðskiptavinum	   lán	   til	   skamms	   tíma	  

(Þingskjal	   1060,	   2012-‐2013).	  Mikið	  hefur	   farið	   fyrir	   þessum	   lánafyrirtækjum	  síðan	  þau	  

hófu	   starfsemi	   hérlendis,	   umræðan	   hefur	   verið	   mikil	   um	   þau	   og	   auglýsingar	   þeirra	  

áberandi.	  Í	  dag	  eru	  smálánafyrirtækin	  fimm	  talsins:	  1909,	  Hraðpeningar,	  Kredia,	  Múla	  og	  

Smálán.	  Starfsemi	  þessara	  fimm	  fyrirtækja	  er	  með	  mjög	  svipuðum	  hætti,	  en	  hún	  felst	  í	  

því	   að	   veita	   viðskiptavinum	   þeirra	   lágar	   lánsupphæðir	   til	   skamms	   tíma	   (Neytendalán,	  

e.d.).	  Ferlið	  við	  umsókn	  smálána	  er	  það	  sama	  hjá	  öllum	  fyrirtækjunum.	  Það	  þarf	  að	  skrá	  

sig	   í	   viðskipti	   við	   fyrirtækin	   á	   heimasíðum	   þeirra.	   Við	   nýskráningu	   þarf	   að	   gefa	   upp	  

kennitölu,	   símanúmer,	  netfang	  og	  bankaupplýsingar.	  Þegar	   skráningu	  er	   lokið	  er	  hægt	  

að	  sækja	  um	  lán	  á	  heimasíðu,	  með	  smáskilaboðum	  eða	  með	  því	  að	  hringja	  í	  þjónustuver	  

fyrirtækjanna.	   Aðeins	   eitt	   smálánafyrirtæki,	   Múla,	   býður	   ekki	   upp	   á	   þá	   þjónustu	   að	  

sækja	   um	   lán	   í	   gegnum	   smáskilaboð	   heldur	   aðeins	   á	   netinu.	   Lánsupphæð	  og	   lánstími	  

allra	   smálánafyrirtækjanna	   er	   sú	   sama,	   20.000	   kr.	   lán	   í	   30	   daga	   (1909,	   e.d.;	  

Hraðpeningar,	  e.d.;	  Kredia,	  e.d.;	  Múla,	  e.d.-‐a;	  Smálán,	  e.d.).	  	  

Vextir	   á	   lánum	   smálánafyrrtækja	   fyrir	   tilkomu	   nýrra	   laga	   um	   neytendalán	   voru	  

harðlega	  gagnrýnd.	  Lögin	  sem	  náðu	  yfir	  starfsemi	  smálánafyrirtækjanna	  áður	  en	  ný	  lög	  

um	   neytendalán	   tóku	   gildi	   voru	   lög	   nr.	   33/2005,	   um	   fjarsölu	   á	   fjármálaþjónustu	  

(Neytendalán,	   e.d.)	   en	   þau	   lög	   settu	   ekki	   miklar	   hömlur	   á	   starfsemi	   þeirra.	  

Hagsmunaaðilar	   og	   eftirlitsaðilar	   á	   neytendamarkaði	   lýstu	   yfir	   miklum	   áhyggjum	   af	  

uppgangi	  smálánafyrirtækja,	  okurvaxtastefnu	  og	  viðskiptavinahópi	  þeirra	  (Þingskjal	  228,	  

2012-‐2013).	   Gagnrýnin	   leiddi	   til	   þess	   að	   frumvarp	   til	   laga	   um	   breytingu	   á	   lögum	   nr.	  

121/1994,	   um	   neytendalán	   var	   lagt	   fram	   á	   139.	   löggjafarþingi.	   Frumvarpinu	   var	  

sérstaklega	  beint	  að	  smálánafyrirtækjum.	  Lagt	  var	  til	  að	  nokkrum	  ákvæðum	  laganna	  yrði	  

breytt	  og	  nýjum	  ákvæðum	  um	  smálán	  bætt	  við.	  Meðal	  atriða	  sem	  lagt	  var	  til	  að	  bæta	  við	  

lögin	   var	   aukin	   upplýsingaskylda,	   skylda	   yrði	   að	   framkvæma	   greiðslumat	   og	   neytandi	  

hefði	  rétt	  til	  þess	  að	  falla	  frá	  samningi	  um	  smálán	  án	  þess	  að	  tilgreina	  ástæðu	  innan	  14	  

daga	   (Þingskjal	   1248,	   2010-‐2011).	   Frumvarp	   þetta	   var	   ekki	   samþykkt	   en	  margt	   af	   því	  

sem	  lagt	  var	  til	  í	  frumvarpi	  þessu	  er	  nú	  til	  staðar	  í	  lögum	  nr.	  33/2013,	  um	  neytendalán.	  	  

Engin	   sérstök	   rannsókn	   hefur	   verið	   gerð	   hérlendis	   á	   starfsemi,	   viðskiptavinum	   og	  

öðrum	  þáttum	  tengdum	  smálánafyrirtækjunum.	  Rannsókn	  var	  gerð	  í	  Finnlandi	  og	  kom	  í	  

ljós	   að	   viðskiptavinir	   smálánafyrirtækja	   eru	   að	   meðaltali	   26	   ára	   og	   úr	   öllum	  

launaþrepum	  samfélagsins.	  Líklegra	  er	  þó	  að	  ungt	  fólk	  sem	  tekur	  smálán	  geri	  það	  aftur	  

og	   tilgangur	   lántökunnar	   hjá	   lágtekjufólki	   er	   oft	   að	   endurgreiða	   eldri	   lán.	   Líklegustu	  

einstaklingarnir	   til	   þess	   að	   taka	   smálán	   eru	   ungir	   einstæðir	   foreldrar,	   láglaunafólk	   og	  

atvinnulausir	  (Minna,	  Terhi-‐Anna,	  Risto	  og	  Jaana,	  2009).	  

Breytingar	  á	  starfsemi	  smálánafyrirtækjanna	  hafa	  verið	  allnokkrar	  frá	  setningu	  nýrra	  

laga	  um	  neytendalán.	  Kostnaður	  við	  lántöku	  smálána	  hefur	  lækkað	  en	  á	  móti	  kemur	  að	  

valkvætt	  flýtigjald	  hefur	  bæst	  við	  þjónustuna	  fyrirtækjanna.	  	  

4.2.1 Lækkun	  kostnaðar	  

Smálánafyrirtækin	  taka	  ekki	  fram	  hverjir	  vextir	  af	  lánum	  sínum	  eru	  heldur	  gefa	  þeir	  upp	  

þann	  kostnað	  sem	   leggst	  ofan	  á	   lánsupphæðina.	  Vextir	  á	   lánum	  smálánafyrirtækjanna	  

voru	  himinháir	   fyrir	   tilvist	  nýrra	  neytendalánslaga,	  dæmi	  er	  um	  að	  ÁHK	   láns	  hafi	  verið	  

648%	  (Þingskjal	  228,	  2012-‐2013).	  Eins	  og	  áður	  sagði	  má	  þessi	  hlutfallstala	  ekki	  fara	  yfir	  

50%	  í	  dag	  og	  hefur	  því	  ÁHK	  á	  lánum	  smálánafyrirtækja	  lækkað	  umtalsvert.	  Dæmi	  er	  um	  

að	  fyrir	  lánabreytingar	  hafi	  smálánafyrirtæki	  innheimt	  11.700	  kr.	  í	  kostnað	  vegna	  60.000	  

kr.	   láns	  til	  tveggja	  vikna.	  Nú	  er	  þeim	  aðeins	  heimilt	  að	  innheimta	  1.101	  kr.	  vegna	  sams	  

konar	   láns.	   Ef	   dæmið	   er	   einfaldað	   og	   talað	   um	   nafnvexti	   í	   stað	   árlegrar	   hlutfallstölu	  

kostnaðar	  lækka	  þá	  nafnvextir	  smálána	  úr	  468%	  í	  44,05%	  (Þingskjal	  228,	  2012-‐2013).	  

4.2.1.1 Samanburður	  á	  kostnaði	  smálána	  fyrir	  og	  eftir	  lagasetningu	  

Í	  töflu	  1	  má	  sjá	  dæmi	  um	  20.000	  kr.	  smálán,	  tekin	  að	  láni	  hjá	  smálánafyrirtækinu	  Kredia	  

árið	  2014,	  með	  og	  án	  flýtigjalds	  og	  árið	  2010	  þegar	  hið	  svokallaða	  flýtigjald	  stóð	  ekki	  til	  

boða.	  	  

Tafla	  1.	  Samanburður	  á	  smálánum	  fyrir	  og	  eftir	  lagasetningu	  

	  

Apríl	  2014	  -‐	  án	  
flýtiþjónustu	  

Apríl	  2014	  -‐	  með	  
flýtiþjónustu	   Janúar	  2010	  

Upphæð	   	  20.000	  	   	  20.000	  	   	  20.000	  	  
Kostnaður	   	  678	  	   	  678	  	   	  4.750	  	  
Flýtigjald	   	  -‐	  	   	  5.990	  	   	  -‐	  	  
Samtals	   	  20.678	  	   	  26.668	  	   	  24.750	  	  

(Kredia,	  e.d.;	  Stefán	  Árni	  Pálsson,	  5.	  febrúar	  2014).	  

Hér	   sést	   að	   kostnaður	   smálána	   hefur	   í	   raun	   lækkað	   um	   4.072	   kr.	   frá	   árinu	   2010	   til	  

dagsins	   í	   dag	   ef	   viðskiptavinur	   nýtir	   sér	   ekki	   flýtiþjónustuna	   sem	   boðið	   er	   upp	   á.	   Sé	  

flýtigjald	   greitt	   hefur	   kostnaður	   við	   að	   taka	   samskonar	   smálán	  hins	   vegar	  hækkað	  um	  

1.918	  kr.	  	  

4.2.2 Flýtigjald	  

Í	   kjölfar	   lagasetningarinnar	   var	   ljóst	   að	   smálánafyrirtækin	   urðu	   að	   gera	   breytingar	   á	  

þeim	  gjöldum	  sem	  fellur	  á	   lán	  þeirra	  og	   lækka	  það	  umtalsvert.	  Til	  þess	  að	  vega	  upp	  á	  

móti	   þeirri	   miklu	   lækkun	   sem	   þeir	   þurftu	   að	   gera	   á	   gjaldtöku	   sinni	   gripu	  

smálánafyrirtækin	  til	  þess	  ráðs	  að	  bjóða	  upp	  á	  flýtiþjónustu	  sem	  greiða	  þarf	  sérstaklega	  

fyrir.	   Flýtiþjónustan	   felst	   í	   því	   að	   viðskiptavinir	   fá	   þá	   forgangsafgreiðslu	   við	  

lánshæfismat.	   Standist	   einstaklingur	   matið	   er	   umbeðin	   lánsfjárhæð	   millifærð	   innan	  

klukkutíma	   frá	   umsókn.	   Flýtiþjónustugjald	   er	   ýmist	   á	   4.990	   kr.	   eða	   5.990	   kr.,	  misjafnt	  

eftir	   eignarhaldi	   smálánafyrirtækjanna.	   Ef	   flýtigjald	   er	   ekki	   valið	   er	  

lágmarksafgreiðslutími	   sex	   til	   átta	   dagar	   (1909,	   e.d.;	   Hraðpeningar,	   e.d.;	   Kredia,	   e.d.;	  

Múla,	   e.d.-‐a;	   Smálán,	   e.d.).	   Þessa	   flýtiþjónustu	   túlka	   smálánafyrirtækin	   sem	   valfrjálsa	  

viðbótaþjónustu	   en	   samkvæmt	   skilgreiningu	   á	   heildarlántökukostnaðu	   fellur	  

viðbótaþjónusta	   sem	   viðskiptavinur	   hefur	   val	   um	   að	   greiða	   fyrir	   ekki	   undir	   þann	  

kostnað,	  sbr.	  5.	  gr.	  laga	  nr.	  33/2013.	  	  

Þetta	  flýtigjald	  hefur	  mikið	  verið	  gagnrýnt	  síðan	  fyrirtækin	  hófu	  að	  innheimta	  það	  og	  

hefur	   til	   að	   mynda	   einn	   viðskiptavinur	   smálánafyrirtækisins	   Kredia	   krafist	   þess	   að	  

fyrirtækið	  myndi	   greiða	   til	   baka	   flýtigjaldið	   sem	   hann	   greiddi	   þar	   sem	   hann	   taldi	   það	  

ólöglegt	  og	  ætti	  að	  falla	  undir	  ÁHK	  (Stefán	  Árni	  Pálsson,	  5.	  febrúar	  2014).	  Málalok	  voru	  

þau	  að	  fyrirtækið	  endurgreiddi	  honum	  gjaldið	  og	  sagði	  að	  um	  mistök	  hafa	  verið	  að	  ræða	  

þar	  sem	  viðskiptavinurinn	  hefði	  í	  raun	  ekki	  tekið	  þetta	  flýtigjald.	  Viðskiptavinurinn	  segist	  

þó	  gagngert	  hafa	  tekið	  þetta	  flýtigjald	  og	  vera	  með	  afrit	  af	  beiðni	  þess	  efnis.	  Telur	  hann	  

fyrirtækið	  hafa	  greitt	  sér	  þetta	  gjald	  til	  baka	  til	  þess	  að	  þagga	  niður	  í	  málinu	  og	  komast	  

hjá	  því	  að	   taka	  efnislega	  afstöðu	   til	  þess.	  Hefði	   fyrirtækið	  ekki	  greitt	  honum	  gjaldið	   til	  

baka	  var	  ætlunin	  að	  fara	  með	  málið	  fyrir	  dómstóla	  (RÚV,	  11.	  febrúar	  2014).	  	  

Neytendastofa	  er	  nú	  að	  meta	  það	  hvort	  þetta	  flýtigjald	  telst	  löglegt	  og	  mun	  það	  liggja	  

fyrir	  á	  næstu	  vikum	  hvort	  smálánafyrirtækin	  séu	  að	  brjóta	  lögin	  með	  að	  gjaldsetja	  þessa	  

flýtiþjónustu	   eða	   ekki.	   Verði	   flýtigjaldið	   talið	   vera	   ólögmætt	   verður	   hver	   og	   einn	  

viðskiptavinur	   smálánafyrirtækja,	   sem	   greitt	   hefur	   þetta	   flýtigjald,	   að	   sækja	   sinn	   rétt	  

upp	  á	  eigin	  spýtur	  (Matthildur	  Sveinsdóttir	  munnleg	  heimild,	  27.	  mars	  2014).	  

5 Áhrif	  breytinganna	  á	  lántaka	  

Talsverð	   réttarbót	   varð	   fyrir	   lántaka	   með	   setningu	   nýrra	   laga	   um	   neytendalán.	   Bæði	  

starfsmaður	  hjá	  Neytendstofu	  og	   Íslandsbanka	  bentu	  þó	  á	  að	  neytendur	  væru	  oft	  ekki	  

meðvitaðir	  um	  breytingarnar	  sem	  orðið	  hafa.	  Jafnframt	  er	  nú	  aukin	  krafa	  til	   lántaka	  að	  

veita	  lánveitenda	  sínum	  upplýsingar	  til	  að	  hægt	  sé	  að	  framkvæma	  lánshæfismat.	  Lántaki	  

ber	  alla	  ábyrgð	  á	  því	  að	  veittar	  séu	  réttar	  upplýsingar,	  sbr.	  10.	  gr.	  laga	  nr.	  33/2013.	  	  

Ef	   upp	   kemur	   ágreiningur	   á	   milli	   smálánafyrirtækja	   og	   viðskiptavina	   þeirra	   getur	  

lántaki	   nú	   leitað	   til	   úrskurðarnefndar	   Fjármálaeftirlitsins	   eða	   farið	   með	   mál	   fyrir	  

dómstóla	   sem	   ekki	   var	   hægt	   áður	   þar	   sem	   úrskurðarnefnd	   FME	   tók	   bara	   til	  

fjármálafyrirtækja	  (Matthildur	  Sveinsdóttir	  munnleg	  heimild,	  27.	  mars	  2014).	  	  

Lántaki	  hefur	  ávallt	  rétt	  til	  þess	  að	  greiða	  upp	  lán	  sem	  hann	  hefur	  tekið,	  að	  hluta	  til	  

eða	   í	   heild	   fyrir	   umsaminn	   greiðslutíma.	   Lánveitandi	   getur	   þó	   krafið	   lántakann	   um	  

uppgreiðslugjald	  sem	  má	  að	  hámarki	  vera	  1%	  af	  þeirri	  fjárhæð	  sem	  greidd	  er	  upp.	  Snúist	  

lántaka	  hugur	  getur	  hann	  í	  allt	  að	  14	  daga	  frá	  undirritun	  lánssamnings,	  hætt	  við	  lántöku	  

og	   fallið	   frá	   samningi.	  Greiða	  þarf	  þá	  áfallinn	  kostnað	  eins	  og	  vexti	  og	  verðbætur	   skv.	  

samningnum	  (Neytendastofa,	  e.d.).	  	  

5.1 Viðskiptavinir	  banka	  og	  sparisjóða	  
Starfshættir	  banka	  og	  sparisjóða	  við	  umsóknir	  og	  úrvinnslu	  yfirdráttarlána	  eru	  ólíkir	  og	  

því	   hafa	   viðskiptavinir	   þeirra	   verið	   misjafnlega	   varir	   við	   breytingarnar.	   Viðskiptavinir	  

Íslandsbanka	   taka	   þessu	   mjög	   vel	   (Björk	   Elíasdóttir	   munnleg	   heimild,	   3.	   apríl	   2014).	  

Starfsmaður	  Sparisjóðsins	  segir	  hins	  vegar	  að	  það	  sé	  misjafnt	  hvernig	  viðskiptavinir	  hans	  

taki	  þessu	  þó	  yfir	  heildina	   litið	  hafi	  meirihluti	  viðskiptavina	  aðlagast	  mjög	   fljótt	  og	  séu	  

ánægðir	   með	   breytingarnar.	   Fyrstu	   mánuði	   eftir	   breytingarnar	   fann	   starfsmaður	  

Sparisjóðsins	  sérstaklega	  fyrir	  pirringi	  hjá	  fólki	  sem	  hafði	   í	  gegnum	  tíðina	  verið	  vant	  að	  

hringja	  og	  fá	  yfirdráttaheimildum	  breytt	  fram	  og	  til	  baka	  án	  nokkurra	  vandræða.	  Hljóðið	  

breyttist	  þó	  í	  mörgum	  þegar	  þeir	  vissu	  að	  hægt	  væri	  að	  gera	  þetta	  í	  gegnum	  heimabanka	  

og	  tölvupóst.	  Eldri	  kynslóðir	  skiptast	  nokkurn	  veginn	  í	  tvo	  hópa	  varðandi	  afstöðu	  til	  þess	  

hvort	  þessar	  breytingar	  séu	  góðar	  eða	  slæmar.	  Mörgum	  finnst	  óþarfa	  umstang	  hafa	  fylgt	  

breytingunum,	  sérstaklega	  þeir	  sem	  ekki	  hafa	  tölvu,	  heimabanka	  né	  tölvupóstfang.	  Þeir	  

einstaklingar	  sem	  ekki	  hafa	  aðgang	  að	  tölvu	  og	  búa	  ekki	  nálægt	  útibúi	  sparisjóða	  þurfa	  

að	   senda	   umsóknir	   í	   bréfpósti	   sem	   getur	   tekið	   á	   þolinmæði	   viðskiptavinarins.	  

Viðskiptavinir	   á	   vanskilaskrá	   er	   sá	   hópur	   sem	   virðist	   vera	   mest	   óánægður	   með	  

breytingarnar,	  enda	  hafa	  líkur	  þeirra	  viðskiptavina	  á	  að	  fá	  lán	  minnkað	  töluvert	  (Sæunn	  

Magnúsdóttir	  munnleg	  heimild,	  26.	  mars	  2014)	  

5.2 	  Viðskiptavinur	  smálánafyrirtækja	  
Þegar	  ný	   lög	   tóku	  gildi	   sendu	  smálánafyrirtækin	   smáskilaboð	   til	   viðskiptavina	   sinna	  og	  

tilkynntu	   þeim	   um	   breytingarnar.	   Viðskiptavinur	   smálánafyrirtækja	   sem	   rætt	   var	   við	  

segir	  helstu	  breytinguna	  sem	  hann	  hefur	  tekið	  eftir	  séu	  að	  áður	  fyrr	  hafi	  verið	  hægt	  að	  

velja	  lánsupphæð,	  frá	  10.000	  kr.	  upp	  í	  40.000	  kr.,	  en	  nú	  sé	  upphæðin	  stöðluð.	  Hvert	  lán	  

er	   nú	   að	   upphæð	   20.000	   kr.	   Hann	   hefur	   ekki	   kynnt	   sér	  marga	   þætti	   laganna	   en	   þær	  

breytingar	  sem	  hann	  veit	  til	  að	  hafi	  átt	  sér	  stað	  telur	  hann	  jákvæðar	  og	  til	  góðs	  fyrir	  sig	  

og	  aðra	   viðskiptavini	   smálánafyrirtækja.	   Eftir	   að	   valfrjálsa	   flýtigjaldið	   kom	   til	   sögunnar	  

hefur	  þessi	  viðskiptavinur	  alltaf	  greitt	  það	  gjald	  enda	  sér	  hann	  ekkert	  athugunarvert	  við	  

það.	   Þetta	   sé	   einfaldlega	   leið	   smálánafyrirtækjanna	   til	   þess	   að	   hagnast.	   Þegar	  

viðskiptavinurinn	   er	   spurður	   út	   í	   afstöðu	   sína	   til	   smálánafyrirtækja	   segist	   hann	   ekkert	  

hafa	  út	  á	  starfshætti	  þeirra	  að	  setja,	  þau	  einfaldlega	  bjargi	  sér	  þegar	  launin	  duga	  ekki	  út	  

mánuðinn	  (Lántaki	  smálána	  munnleg	  heimild,	  21.	  apríl	  2014).	  	  

6 Niðurstöður	  

Helstu	  niðurstöður	   rannsóknarinnar	  eru	  þær	  að	  allir	   viðmælendurnir	  eru	   sammála	  um	  

það	  að	  lagasetningin	  hafi	  haft	  jákvæð	  áhrif	  fyrir	  lántaka.	  Meira	  svigrúm	  er	  nú	  til	  staðar	  

svo	  hægt	   sé	  að	   losna	  undan	   lánssamningi	  og	  viðskiptavinum	  hjá	   fleiri	   lánafyrirtækjum	  

hefur	  verið	  gert	  kleift	  að	  leita	  til	  úrskurðarnefnda	  eða	  dómstóla	  með	  deilumál,	  svo	  fátt	  

eitt	   sé	  nefnt.	  Kröfur	  um	   ítarlega	  upplýsingaskyldu	   lánveitanda	  gera	  það	  að	  verkum	  að	  

lánveitingar	  eru	  ábyrgari	  og	  lántaki	  á	  að	  vera	  vel	  upplýstur	  um	  alla	  þætti	   lánssamnings	  

sem	  hann	  skrifar	  undir.	  Neytendur,	  þá	  sérstaklega	  viðskiptavinir	  bankastofnanna,	  virðast	  

lítið	  hafa	  orðið	  varir	  við	  þessar	  jákvæðu	  breytingar	  sem	  orðið	  hafa	  fyrir	  þá.	  	  

Lagðar	  voru	   fram	  áhyggjur	   í	  nefndaráliti	  um	   frumvarp	   til	   laga	  um	  neytendalán	  þess	  

efnis	  að	  hætta	  væri	  á	  að	  vaxta-‐	  og	   lántökugjöld	  myndu	  hækka	  vegna	  aukinna	  kvaða	  á	  

bankastofnanir.	   Það	   sýnir	   sig	   þegar	   vaxtatöflur	   fjármálafyrirtækjanna	   eru	   skoðaðar	   að	  

engar	   stórkostlegar	   breytingar	   hafa	   verið	   gerðar	   á	   vaxta-‐	   og	   lántökugjöldum	  

bankastofnana	  eftir	  setningu	   laganna.	  Aðeins	  einn	  banki	  hefur	  bætt	  við	  sérstöku	  gjaldi	  

vegna	  aukinna	  umsýslu	  við	  lánveitingar	  neytendalána.	  	  

Nú	  ná	  lög	  nr.	  33/2013,	  um	  neytendalán	  í	  fyrsta	  sinn	  yfir	  smálánastarfsemi	  sem	  tryggir	  

það	   að	   þær	   lánveitingar	   eru	   veittar	   og	   auglýstar	   með	   ábyrgari	   hætti	   en	   áður.	   Eftirlit	  

hefur	  verið	  aukið	  með	  starfseminni	  en	  Neytendastofa	  var	  falið	  það	  eftirlit	  sem	  og	  með	  

öðrum	   lánveitingum	   neytendalána.	   Þetta	   hljóta	   að	   teljast	   jákvæðar	   breytingar	   fyrir	  

viðskiptavini	   smálánafyrirtækja.	   Hvað	   varðar	   kostnað	   við	   lántöku	   smálána	   þá	   hefur	  

lagasetningin	  leitt	  til	  þess	  að	  skyldugjöld	  sem	  eru	  á	  smálánum	  	  eru	  orðin	  mun	  lægri	  en	  

fyrir	   lagabreytingar.	   Valfrjálst	   flýtigjald	   hefur	   hins	   vegar	   bæst	   við	   og	   sé	   það	   greitt	   er	  

heildarkostnaður	  láns	  hærri	  en	  fyrir	  breytingar	  eins	  og	  sést	  í	  töflu	  1.	  	  

Á	  heildina	  litið	  hefur	  flestum	  markmiðum	  laganna	  verið	  náð.	  Neytendavernd	  er	  meiri,	  

lögin	  svipa	  til	  annarra	  neytendalaga	  innan	  Evrópska	  efnahagssvæðisins,	  tryggð	  er	  ítarleg	  

upplýsingagjöf	   um	   lán	   og	   neytendur	   eiga	   nú	   auðveldara	   með	   að	   bera	   saman	   ólíka	  

lánssamninga	   með	   því	   að	   skoða	   ÁHK.	   Það	   eina	   sem	   sett	   er	   spurningamerki	   við	   er	  

flýtigjald	   smálánafyrirtækja,	   hvort	   það	   sé	   það	   atriði	   sem	   veldur	   því	   að	   markmiðum	  



	  

24	  

laganna	  er	  ekki	  að	   fullu	  náð.	  Þegar	  úrskurður	  Neytendastofu	   liggur	   fyrir	  um	  það	  hvort	  

flýtigjald	   smálánafyrirtækjanna	   sé	   talið	   eiga	   rétt	   á	   sér	   eða	   ekki	  mun	   það	   gefa	   frekari	  

vísbendingu	  um	  hvort	  það	  markmið	   laganna,	  að	  bregðast	  við	  háum	  gjöldum	  á	  sumum	  

neytendalánum,	  hafi	  náðst	  eða	  ekki.	  	  

7 Umræða	  

Margt	   jákvætt	   hefur	   fylgt	   setningu	   nýrra	   laga	   um	   neytendalán	   þó	   ókostirnir	   séu	  

vissulega	  nokkrir.	  Kostir	  fyrir	  lántakendur	  eru	  fjölmargir.	  Meðal	  annars	  hafa	  nú	  lántakar	  

meira	  sigrúm	  til	  að	  falla	  frá	  lánssamningum,	  greiða	  þá	  upp,	  bera	  saman	  mismunandi	  lán	  

eða	   leita	  réttar	  síns	  ef	  svo	  ber	  undir.	  Lántaki	  getur	   innan	  14	  daga	  frá	   lántöku	  fallið	   frá	  

lánssamningi	  og	  greitt	  aðeins	  upp	  þau	  gjöld	  sem	  fallið	  hafa	  á	  lánið	  samkvæmt	  samningi.	  

Þessi	  atriði	  sem	  talin	  eru	  hér	  upp	  sýna	  fram	  á	  að	  neytendaverndin	  er	  orðin	  talsvert	  meiri	  

en	  áður.	  Breytingarnar	  eru	  slíkar	  að	  lántakar	  hafa	  lítið	  þurft	  að	  aðlaga	  sig	  ákvæðum	  nýju	  

laganna,	  eins	  og	  lánveitendur	  hafa	  þurft	  að	  gera.	  	  

Áður	   gátu	   einungis	   viðskiptavinir	   fjármálafyrirtækja	   leitað	   til	   úrskurðarnefndar	  

Fjármálaeftirlitsins	   en	   nú	   geta	   viðskiptavinir	   smálánafyrirtækja	   það	   einnig.	   Meiri	  

upplýsingar	  eru	   til	   um	   lánveitinguna	   fari	   eitthvað	  úrskeiðis	   eða	   sé	  eitthvað	  óljóst	   sem	  

bæði	  er	  til	  góðs	  fyrir	  lántaka	  og	  lánveitendur	  við	  uppgjör	  á	  deilumálum.	  Neytendur	  hafa	  

meiri	  upplýsingar	  um	  lánssamninginn	  í	  höndunum	  þrátt	  fyrir	  að	  ekki	  sé	  víst	  að	  þeir	  skoði	  

þær.	  Starfsmaður	  hjá	  Neytendastofu	  segir	  mikilvægt	  að	  þessar	  upplýsingar	  séu	  til	  staðar	  

svo	  fólk	  geti	  flett	  þeim	  upp	  sé	  eitthvað	  óljóst.	  	  

Ókostirnir	   koma	   helst	   við	   lánveitendur	   neytendalána.	   Þeir	   eru	   aðallega	   meiri	  

skjalavinnsla	   í	   tengslum	   við	   úrvinnslu	   lána	   og	   lánshæfismat	   sem	   nú	   er	   skylt	   að	  

framkvæma	   við	   hverja	   lántöku	   samkvæmt	   ákvæðum	   laganna.	   Auk	   þess	   ríkir	   nú	  meiri	  

upplýsingaskylda	   til	   lánveitenda	   og	   þeir	   bera	   ábyrgð	   á	   því	   að	   viðskiptavinir	   sínir	   séu	  

betur	   upplýstir	   um	   alla	   þætti	   lánveitingarinnar.	   Neytendastofa	   hefur	   helst	   fengið	   að	  

heyra	   kvartanir	   frá	   lánastofnunum	   varðandi	   þessa	   auknu	   skjalavinnslu.	   Þar	   sem	  

lagasetningin	   er	   tiltölulega	  ný	   tilkomin	  má	  ætla	   að	   lánastofnanir	   eigi	   eftir	   að	   aðlagast	  

breytingunum	  betur.	  Óttast	   var	  að	  viðskiptabankarnir	   tækju	  upp	  nýja	   kostnaðarliði	  og	  

hækkuðu	   vexti	   í	   kjölfar	   lagasetningarinnar.	   Aðeins	   er	   dæmi	   um	   að	   einn	   bankinn	   hafi	  

tekið	  upp	  nýtt	  gjald	  en	  vextir	  hafa	  haldist	  óbreyttir	  svo	  ekki	  voru	  þær	  spár	  réttar.	  

Vegna	   þess	   hver	   rík	   áhersla	   var	   lögð	   á	   að	   fella	   lánveitingar	   smálána	   inn	   í	   ákvæði	  

laganna	   er	   nokkuð	   ljóst	   að	   markmið	   laganna	   var	   meðal	   annars	   að	   setja	   hömlur	   á	  

smálánafyrirtækin	   og	   háan	   kostnað	   sem	   fylgdi	   lánum	   þeirra.	   Í	   raun	   er	   einn	   af	   fáum	  

óvissuþáttum	   í	   tengslum	   við	   setningu	   þessara	   nýju	   laga	   hið	   svokallaða	   flýtigjald	  

smálánafyrirtækjanna.	   Gagnrýnisraddir	   hafa	   heyrst	   um	   flýtigjald	   smálánafyrirtækjanna	  

og	  hvort	  þetta	  gjald	  brjóti	  í	  bága	  við	  lögin.	  Í	  lögunum	  er	  hins	  vegar	  ekki	  lagt	  bann	  við	  því	  

að	   lánveitendur	   leggi	   á	   valfrjálsan	   kostnað	   svo	   í	   þeim	   skilningi	   getur	   gjald	   þetta	   ekki	  

talist	  ólöglegt.	  Neytendastofa	  hefur	  það	  til	  meðferðar	  hvort	  þetta	  flýtigjald	  eigi	  rétt	  á	  sér	  

og	  því	  er	  enn	  allt	  óljóst	   í	  þeim	  efnum.	  Engum	  er	  skylt	  að	  greiða	  þetta	  flýtigjald	  og	  þeir	  

sem	   vilja	   bíða	   eftir	   afgreiðslu	   lánsins	   í	   um	  það	   bil	   viku	   greiða	   aðeins	   kostnað	   á	   bilinu	  

600-‐700	  kr.	  vegna	  lántökunnar.	  

Eins	  og	   sjá	  má	  mynd	  2,	   sem	  sýnir	  niðurstöður	   finnskrar	   rannsóknar	   sem	  gerð	  var	  á	  

neyslumynstri	   finnskra	   neytenda	   smálána,	   er	   stór	   hluti	   smálána	   sem	   tekin	   er	   eytt	   í	  

skemmtanalíf,	  vímuefni	  og	  mat.	  Þetta	  eru	  neysluvörur	  sem	  fólk	  bíður	  oftast	  ekki	  með	  í	  

um	  viku	  að	  útvega	  sér	  og	  því	  má	  ætla	  að	  flestir	  sem	  taka	  lán	  fyrir	  slíkri	  neyslu	  þurfi	  að	  fá	  

þau	  greidd	  inn	  á	  reikning	  sinn	  sem	  fyrst	  og	  greiði	  því	  flýtigjaldið.	  Í	  nefndarálitum	  Alþingis	  

og	  skýrslum	  hérlendis	  við	  umfjöllun	  á	  smálánamarkaði	  hefur	  mark	  verið	  tekið	  á	  þessari	  

rannsókn	   og	   litið	   hefur	   verið	   svo	   á	   að	   neyslumynstur	   lántaka	   smálána	   séu	   með	  

svipuðum	  hætti	  hérlendis	  og	  í	  Finnlandi.	  

	  

Mynd	  2.	  Notkun	  smálána	  (Minna	  o.fl.,	  2009).	  

Tveir	   af	   þessum	   þremur	   efstu	   liðum	   sem	   flestir	   eyða	   smálánum	   í	   teljast	   ekki	  

nauðsynjavörur	   svo	   það	   ætti	   vissulega	   áhyggjuefni	   að	   fólk	   taki	   lán	   fyrir	   slíkri	   eyðslu.	  

Ábyrgur	  lánveitandi	  ætti	  að	  forða	  sínum	  viðskiptavinum	  frá	  því	  þó	  ógerlegt	  sé	  að	  stýra	  

því	   í	   hverju	   fólk	   eyðir	   sínu	   lánsfé.	   Upplýsingaskyldan	   er	   hér	   líklega	   hvað	  mikilvægust.	  

Smálánafyrirtækin	   leggja	   litla	   sem	   enga	   áherslu	   á	   það	   að	   veita	   viðskiptavinum	   sínum	  

fræðslu	  um	  meðferð	  lánanna	  sem	  þer	  veita.	  Áherslan	  virðist	  fyrst	  og	  fremst	  vera	  á	  hraða	  

þjónustu	  á	  lánveitingum.	  Múla,	  eitt	  smálánafyrirtækið	  hérlendis	  segist	  þó	  leggja	  áherslu	  

á	  að	  vara	  viðskiptavini	   sína	  við	   illa	   ígrunduðum	   lántökum.	  Á	  upphafssíðu	  Múla	  er	   lögð	  

fram	  spurning:	  „Þarftu	  að	  taka	  lán?	  Ertu	  viss?”	  og	  einnig	  ráðlegging:	  „Ekki	  taka	  lán	  fyrir	  

kakóbolla.	   Ekki	   taka	   lán	   fyrir	   pizzu.”	   (Múla,	   e.d.-‐b).	   Auk	   þess	   er	   þetta	   eina	  

smálánafyrirtækið	  sem	  ekki	  er	  hægt	  að	  sækja	  um	  lán	  hjá	  í	  gegnum	  smáskilaboð.	  

Í	   ritgerðinni	   var	   rætt	   við	   einn	   einstakling	   sem	   er	   viðskiptavinur	   nokkurra	  

smálánafyrirtækja.	   Vissulega	   hefði	   það	   skilað	   betri	   niðurstöðum	   og	   sterkari	   innsýn	   í	  

viðhorf	  viðskiptavina	  til	  smálánafyrirtækja	  hefði	  verið	  rætt	  við	  fleiri	  viðskiptavini.	  Þetta	  

dæmi	   gefur	   þó	   til	   kynna	   að	   viðskiptavinur	   þessara	   fyrirtækja	   eru	   þakklátur	   fyrir	   að	  

framboð	   á	   þessum	   lánum	   séu	   til	   því	   í	   tilviki	   viðskiptavinarins	   sem	   rætt	   var	   við	   hafa	  

smálán	  oft	  bjargað	  fjárhag	  hans	  í	  lok	  mánaðar.	  	  

Áhugavert	   hefur	   verið	   að	   skoða	   þau	   áhrif	   sem	   lagasetningin	   um	   nýju	   lögin	   um	  

neytendalán	   haft	   á	   bæði	   lánveitendur	   og	   lántaka.	   Aðeins	   nokkrir	   mánuðir	   eru	   frá	  

setningu	   laganna	   svo	   það	   er	   hugsanlega	   of	   fljótt	   að	   svara	   með	   fullri	   vissu	   hvort	  

markmiðin	  sem	  lagt	  var	  upp	  með	  að	  lögin	  ættu	  að	  ná	  hafi	  raunverulega	  náðst.	  Löggjöfin	  

er	   þó	   að	  mörgu	   leiti	  mjög	   jákvæð	   þegar	   á	   heildina	   er	   litið	   og	  margar	   breytingar	   hafa	  

verið	  til	  góðs	  fyrir	  neytendur.	  	  

